
ՄԹՆՈԼՈՐՏԱՅԻՆ ՕԴԻ ՊԵՏԱԿԱՆ ՄՈՆԻԹՈՐԻՆԳԻ ԻՐԱԿԱՆԱՑՄԱՆ, ՍՏԱՑՎԱԾ ՏՎՅԱԼՆԵՐԻ ՀԱՎԱՔՄԱՆ, ՎԵՐԼՈՒԾՈՒԹՅԱՆ, ԳՆԱՀԱՏՄԱՆ ԵՎ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ  ԵՎ ՄՈՆԻԹՈՐԻՆԳԻ ՑՈՒՑԱՆԻՇՆԵՐԸ ՀԱՍՏԱՏԵԼՈՒ ՄԱՍԻՆ

 Ղեկավարվելով «Մթնոլորտային օդի պահպանության մասին» օրենքի  5-րդ հոդվածի 1-ին մասի 7-րդ կետով՝ Հայաստանի Հանրապետության կառավարությունը որոշում է. 
1. Հաստատել մթնոլորտային օդի պետական մոնիթորինգի իրականացման, ստացված տվյալների հավաքման, վերլուծության, գնահատման և տեղեկատվության տրամադրման կարգը և մոնիթորինգի ցուցանիշները ՝ համաձայն  հավելվածի։
2. Սույն որոշումն ուժի մեջ է մտնում 2030 թվականի հունվարի 1-ից: 





Հայաստանի Հանրապետության
 վարչապետ                                                                      Ն. Փաշինյան

Հավելված 
ՀՀ կառավարության 2025 թվականի 
-ի   N     -Ն որոշման

ԿԱՐԳ

ՄԹՆՈԼՈՐՏԱՅԻՆ ՕԴԻ ՊԵՏԱԿԱՆ ՄՈՆԻԹՈՐԻՆԳԻ ԻՐԱԿԱՆԱՑՄԱՆ, ՍՏԱՑՎԱԾ ՏՎՅԱԼՆԵՐԻ ՀԱՎԱՔՄԱՆ, ՎԵՐԼՈՒԾՈՒԹՅԱՆ, ԳՆԱՀԱՏՄԱՆ ԵՎ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ԵՎ ՄՈՆԻԹՈՐԻՆԳԻ ՑՈՒՑԱՆԻՇՆԵՐԸ ՀԱՍՏԱՏԵԼՈՒ ՄԱՍԻՆ

1.ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով սահմանվում են մթնոլորտային օդի պետական մոնիթորինգի իրականացման, ստացված տվյալների հավաքման, վերլուծության, գնահատման և տեղեկատվության տրամադրման ընթացակարգերը, ինչպես նաև մոնիթորինգի ցուցանիշները։  
2. Մթնոլորտային օդի որակի մոնիթորինգի նպատակն է մթնոլորտային օդի աղտոտվածության մակարդակի գնահատումը,  մթնոլորտային օդի աղտոտման աղբյուրների բացահայտումը, մթնոլորտային օդի որակի փոփոխության միտումների կանխատեսումը և կառավարումը, ինչպես նաև բնակչության առողջության պաշտպանության նպատակով հանրությանը  տեղեկատվության տրամադրումը։

2. ՀԻՄՆԱԿԱՆ ՀԱՍԿԱՑՈՒԹՅՈՒՆՆԵՐ
3. Սույն իրավական ակտում կիրառվում են հետևյալ հասկացությունները.
1) [bookmark: _GoBack]մթնոլորտային օդի որակի վերաբերյալ տեղեկատվություն` մթնոլորտային օդի որակի դիտարկումների արդյունքում չափված աղտոտիչների կոնցենտրացիաներ, ինչպես նաև տեղեկատվություն` վերլուծության և մշակման արդյունքում ստացված գնահատականներ և կանխատեսումներ.
2) մթնոլորտային օդի որակի վերաբերյալ հույժ շտապ տեղեկատվություն` տարերային երևույթների և շրջակա միջավայրի աղտոտման վնասակար մակարդակների վերաբերյալ փաստացի և կանխատեսվող տեղեկատվություն, որը սահմանված կարգով հաղորդվում է ստանալուց ու մշակելուց անմիջապես հետո.
3) մթնոլորտային օդի որակի վերաբերյալ ընդհանուր նշանակության տեղեկատվություն` սահմանված կարգով ստացված, հավաքված և մշակված փաստացի և կանխատեսվող տեղեկատվություն.
4) օդի որակի ինդեքս՝ քանակական և որակական ցուցանիշ, որը արտահայտում է մթնոլորտային օդում առկա հիմնական աղտոտիչների կոնցենտրացիաները մեկ միասնական թվով կամ գունային կոդով.
5) զգայուն բնակչություն և խոցելի խմբեր՝ բնակչության այն խմբեր, որոնք մշտապես կամ ժամանակավորապես ավելի   զգայուն կամ խոցելի են մթնոլորտային օդի աղտոտվածության ազդեցությունների  նկատմամբ, համեմատած ընդհանուր բնակչության հետ։

 
3. ՄԹՆՈԼՈՐՏԱՅԻՆ ՕԴԻ ՊԵՏԱԿԱՆ ՄՈՆԻԹՈՐԻՆԳԻ ԻՐԱԿԱՆԱՑՈՒՄ

 4.	 Մթնոլորտային օդի  պետական մոնիթորինգն իրականացվում է շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից (այսուհետ՝ մասնագիտացված կառույց)։
5. Մթնոլորտային օդի որակի մոնիթորինգ կարող են  իրականացնել  նաև ֆիզիկական կամ իրավաբանական անձինք, որոնց  կողմից  մթնոլորտային օդի որակի մոնիթորինգի վերաբերյալ տեղեկատվությունն ենթակա է հրապարակման, եթե.
1) առկա է մասնագիտացված կառույցի կողմից տրամադրված մթնոլորտային օդի որակի մոնիթորինգ իրականացնող սարքավորումների ստուգաճշտումը (տրամաչափարկումը) հավաստող փաստաթուղթ,
2) մթնոլորտային օդի որակի մոնիթորինգ իրականացնելիս առաջնորդվել են  օրենսդրությամբ սահմանված մթնոլորտային օդի որակի գնահատման չափանիշներով, մեթոդաբանությամբ:
6. Մթնոլորտային օդի որակի մոնիթորինգի իրականացման տարատեսակներն են՝
1) hիմնական (մշտադիտարկում)` շարունակական չափումներ ստացիոնար կայաններում,
2) թեմատիկ (թիրախային)` հատուկ ծրագրերի կամ աղտոտման դեպքերի ժամանակ,
3) շարժական՝ շարժական լաբորատորիաների միջոցով ժամանակավոր կետերում։
7.	Օդի որակի մոնիթորինգն իրականացվում է ստացիոնար (ֆիքսված) և ինդիկատիվ չափումների կամ մոդելավորման  միջոցով։
8. Ստացիոնար (ֆիքսված) չափումներն իրականացվում են շարունակական նմուշառմամբ՝ մշտապես նույն տեղակայման վայրերում առնվազն մեկ օրացուցային տարվա ընթացքում։
9. Ինդիկատիվ չափումներն իրականացվում են տարվա ընթացքում որոշակի պարբերականությամբ կամ ընտրանքային նմուշառմամբ։ 
10.Մոդելավորման կիրառությունները կամ ինդիկատիվ չափումներից ստացված տվյալները լրացնում են ֆիքսված չափումներից ստացված տվյալներին: 
11. Մթնոլորտային օդում մոնիթորինգի ենթակա ցուցանիշները սահմանվում է համաձայն աղյուսակ 1-ի, անհրաժեշտության դեպքում դիտակվում են նաև տվյալ բնակավայրի արդյունաբերական արտանետումների համար բնորոշ վնասակար նյութերի պարունակությունները:
12. Յուրաքանչյուր գոտու կամ ագլոմերացիայի համար օրենսդրությամբ սահմանված են մթնոլորտային օդի որակի մոնիթորինգի հիմնական ցուցանիշները։
	13. Վթարային իրադրության հետևանքով և այլ պատճառներով գերնորմատիվային աղտոտվածության առաջացման ժամանակ իրականացվում են լրացուցիչ դիտարկումներ՝ օրենսդրությամբ սահմանված կարգով։  

4. ՍՏԱՑՎԱԾ ՏՎՅԱԼՆԵՐԻ ՀԱՎԱՔՈՒՄ, ՎԵՐԼՈՒԾՈՒԹՅՈՒՆ, ԳՆԱՀԱՏՈՒՄ

14. Մթնոլորտային օդի որակի մոնիթորինգի արդյունքում ստացված տվյալների հավաքագրումն իրականացվում է մշտադիտարկման ավտոմատացված, ոչ ավտոմատացված համակարգերի, շարժական լաբորատորիաների, ինչպես նաև ընտրանքային կամ ինդիկատիվ չափումների միջոցով՝ ապահովելով տվյալների ամբողջականություն, ներկայացուցչություն և համադրելիություն։
15. Մթնոլորտային օդի որակի մոնիթորինգի  տվյալների հավաքագրումն իրականացվում է՝
          1) ավտոմատ չափիչ կայաններից (ակտիվ նմուշառմամբ)՝ առնվազն ժամային հաճախականությամբ,
          2) պասիվ նմուշառման սարքավորումներից՝ սահմանված պարբերականությամբ
(օրինակ՝ օրական, շաբաթական, ամսական),
          3) շարժական կայաններից՝ հատուկ դեպքերում կամ ծրագրված դիտարկումներով,
         4) թեմատիկ և արտակարգ դիտարկումներից՝ աղտոտվածության աղբյուրների
մոտակայքում կամ անբարենպաստ օդերևութաբանական պայմանների ժամանակ։
16. Մոնիթորինգի բոլոր տվյալները հավաքվում են կենտրոնացված էլեկտրոնային տվյալների բազայում, որտեղ իրականացվում է տվյալների վերլուծությունը, ամփոփումը և արխիվացումը։
17. Վերլուծության ընթացքում օգտագործվում են հետևյալ մոտեցումները՝
1) ժամանակային վերլուծություն՝ ժամային, օրական, շաբաթական, սեզոնային և
տարեկան կտրվածքով դինամիկ փոփոխությունների ուսումնասիրություն,
2) տարածական վերլուծություն՝ մոնիթորինգային կայանների տարածքային պատկերի հիման վրա աղտոտվածության բաշխման քարտեզագրում,
          3) տարածաժամանակային վերլուծություն՝ աղտոտվածության ծավալների, աղբյուրների տեղայնացման և եղանակային պայմանների համադրված գնահատում,
          4) համեմատություն օրենսդրությամբ սահմանված նորմատիվների հետ՝ տվյալների գնահատում սահմանային, նպատակային արժեքների և տեղեկացման/զգուշացման շեմերի համադրությամբ։ 
18. Կենտրոնացված էլեկտրոնային տվյալների բազայում հավաքված տվյալները պարբերաբար վերլուծվում են, որի արդյունքում՝  
1) հայտնաբերվում են  մթնոլորտային օդի աղտոտվածության ժամանակային և տարածքային միտումները,
2) գնահատվում են մթնոլորտային օդի աղտոտվածության մակարդակի    համապատասխանությունը սահմանված չափանիշներին,
3) բացահայտվում են  մթնոլորտային օդի գերնորմատիվային աղտոտվածության դեպքերը և դրանց պատճառները,
4) իրականացվում է կանխատեսում՝ մթնոլորտային օդի աղտոտվածության զարգացման հնարավոր սցենարների վերաբերյալ։
19. Վերլուծության արդյունքում ստացված տվյալների գնահատումն իրականացվում է ինչպես մարդու առողջության  վրա ունեցած ազդեցության, այնպես  էլ  բուսականության կամ բնական էկոհամակարգերի վրա ունեցած ազդեցության տեսանկյունից։
20. Բուսականության կամ բնական էկոհամակարգերի վրա ունեցած ազդեցության տեսանկյունից տվյալների գնահատումն իրականացվում է կրիտիկական բեռնվածության շեմը սահմանելիս՝ կառավարության սահմանած կարգով։ 
21. Մարդու առողջության վրա մթնոլորտային օդի աղտոտվածության ազդեցության գնահատման համար օգտագործվում է  օդի որակի ինդեքս՝ համաձայն աղյուսակ 2-ի։
22. Յուրաքանչուր գոտում կամ ագլոմերացիայում օդի որակի ինդեքսի սահմանման համար հիմք է հանդիսանում  առավելագույն գերազանցումներ ունեցող հիմնական աղտոտիչներից որևէ մեկի տվյալները։ 
23. Օդի որակի ինդեքսի արժեքները  հասանելի են  առցանց հարթակներում՝ լիազոր մարմնի պաշտոնական կայք էջում, սոցիալական էջերում, բջջային հավելվածում կամ հեռահաղորդակցության այլ միջոցներում։

5. ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ԸՆԹԱՑԱԿԱՐԳ

24. Մթնոլորտային օդի պետական մոնիթորինգի  վերաբերյալ տեղեկատվությունը տրամադրվում է միայն մասնագիտացված կառույցի կողմից։ 
25. Մթնոլորտային օդի որակի վերաբերյալ տեղեկատվությունը դիտարկումների հիման վրա ստացված տվյալներն են, ինչպես նաև այդ տվյալների մշակման և վերլուծման հետևանքով ստացված տեղեկություններն ու կանխատեսումները:
26.	Մթնոլորտային օդի որակի մոնիթորինգի արդյունքում  ստացված տեղեկատվությունը դասվում է Հայաստանի Հանրապետության տեղեկատվական ռեսուրսների շարքին:
27.	Մթնոլորտային օդի մոնիթորինգի արդյունքում ստացված տեղեկատվությունը, բացառությամբ «Պետական և ծառայողական գաղտնիքի մասին» Հայաստանի Հանրապետության օրենքի 7-րդ հոդվածում նշված տեղեկատվության շարքին դասված տվյալների, բաց և հանրամատչելի է:
28. Մթնոլորտային օդի մոնիթորինգի արդյունքում ստացված տեղեկատվությունը տրամադրվում է հանրությանը անհատույց՝  Լիազոր մարմնի պաշտոնական կայք-էջերով, սոցիալական էջերով, բջջային հավելվածով և հեռահաղորդակցության այլ միջոցներով, ինչպես նաև շաբաթական, եռամսյակային և տարեկան ամփոփագրերի միջոցով՝ ներառյալ մթնոլորտային օդի աղտոտման տարածական քարտեզները, ինդեքսային գնահատականները և տենդենցային ցուցանիշները։
 29.	 Lիազոր մարմնի կողմից  հանրությանը տրամադրվում է ընդհանուր նշանակության  առնվազն հետևյալ տեղեկատվություն. 
1) նմուշառման կետի  տեղադիրքի վերաբերյալ,  
2) մթնոլորտային օդում  դիտարկված վնասակար նյութերի  կոնցենտրացիաները՝  համեմատելով օրենսդրությամբ սահմանված համապատասխան վնասակար նյութերի սահմանային և նպատակային արժեքների հետ։
3) վնասակար նյութերի կոնցենտրացիաների  սահմանային և նպատակային արժեքների համեմատ դիտարկված գերազանցման (գերազանցումների) վերաբերյալ, մասնավորապես՝ 
ա) գերազանցման գոտին կամ բնակավայրը կամ տարածքը, 
բ) գերազանցման մեկնարկի ժամանակը և տևողությունը։
4) մարդու առողջության վրա հնարավոր ազդեցությունը՝ արտահայտված օդի որակի ինդեքսով, 
5) բուսականության կամ  բնական էկոհամակարգերի վրա ազդեցությունը։
30. Առողջապահության նախարարության կողմից  տրամադրվում է մարդու առողջության վրա ունեցած ազդեցության վերաբերյալ հետևյալ տեղեկատվությունը.
1) յուրաքանչյուր աղտոտիչի   ազդեցությունը բնակչության առողջության վրա,
2) յուրաքանչյուր աղտոտիչի ազդեցությունը զգայուն բնակչության և խոցելի խմբերի վրա, 
3) հավանական ախտանիշների նկարագրությունը,
4) բնակչությանը, զգայուն բնակչությանը և խոցելի խմբերին  առաջարկվող նախազգուշական և կանխարգելիչ միջոցառումներ։ 
31.  Կառավարության սահմանած կարգով տեղեկացման կամ զգուշացման շեմերի  գերազանցման դեպքում,  Լիազոր մարմնի կողմից  հանրությանը տրամադրվում է  հույժ շտապ  հետևյալ տեղեկությունը. 
1) գերազանցման գոտին կամ բնակավայրը կամ տարածքը,
2) գերազանցված շեմի տեսակը (զգուշացում կամ տեղեկատվություն),
3) գերազանցման մեկնարկի ժամանակը և տևողությունը,
4) վնասակար նյութի դիտված ամենաբարձր 1-ժամյա կոնցենտրացիան, օզոնի դեպքում՝ ամենաբարձր 8-ժամյա միջին կոնցենտրացիան, 
5) մոդելավորման մեթոդների կիրառմամբ հաջորդ օրվա/ցերեկվա/օրերի համար ՝ զգուշացման կամ տեղեկատվության շեմի սպասվող գերազանցումների աշխարհագրական տարածվածության, աղտոտվածության սպասվող փոփոխությունների (օրինակ՝ բարելավում, կայունացում կամ վատթարացում), ինչպես նաև այդ փոփոխությունների պատճառների վերաբերյալ, 
6) աղտոտվածությունը կամ դրա ազդեցությունը նվազեցնելու ուղղված իրականացվելիք միջոցառումների վերաբերյալ։ 
32. Կառավարության սահմանած կարգով տեղեկացման կամ զգուշացման շեմերի  գերազանցման դեպքում, առողջապահության նախարարության կողմից  հանրությանը տրամադրվում է  հույժ շտապ  հետևյալ տեղեկությունը. 
1) յուրաքանչյուր աղտոտիչի   ազդեցությունը բնակչության առողջության վրա,
2) յուրաքանչյուր աղտոտիչի ազդեցությունը զգայուն բնակչության և խոցելի խմբերի վրա, 
3) հավանական ախտանիշների նկարագրությունը,
4) բնակչությանը, զգայուն բնակչությանը և խոցելի խմբերին  առաջարկվող նախազգուշական և կանխարգելիչ միջոցառումներ։ 
33. Մթնոլորտային օդի որակի մասին հայցվող  տեղեկատվությունը տրամադրվում է «Տեղեկատվության  ազատության մասին» օրենքով սահմանված կարգով։  


Աղյուսակ 1.  Մթնոլորտային օդում մոնիթորինգի ենթակա ցուցանիշներ
	Ավտոմատ եղանակով
	Ոչ ավտոմատ եղանակով

	
	Շուրջօրյա ակտիվ (24 ժամյա) նմուշառման եղանակով
	Պասիվ նմուշառման եղանակով

	 1. Ածխածնի մոնօքսիդ՝ CO
	1. Ծանր մետաղներ՝
 արսեն (Аs), կադմիում (Cd), կապար (Pb), նիկել (Ni), սնդիկ (Hg)
	 1. Ծծմբի երկօքսիդ՝ SO2

	 2. Ծծմբի երկօքսիդ` SO2
	2. Ցնդող օրգանական միացություններ

	 2. Ազոտի երկօքսիդ (NO2)՝ 

	
	3. Բենզոլ՝C6H6
	

	 3. Ազոտի երկօքսիդ՝ (NO2)
	 4. Ծծմբի երկօքսիդ՝ SO2
	 

	 4. Գետնամերձ օզոն` O3
	 5. Ազոտի երկօքսիդ`(NO2)
	 

	 5․ Կախված մասնիկներ PM2,5, PM10
	 6. Գետնամերձ օզոն` O3
	 





  Աղյուսակ 2. Oդի որակի ինդեքս 
	Հիմնականաղտոտիչ
	Հաշվետու ժամանակահատված
	Լավ 

	Բավարար
	Չափավոր

	Վատ

	Շատ վատ

	Ծայրահեղ վատ


	PM2.5
	1 ժ
	0-5
	6-15
	16-50
	51-90
	91-140
	>140

	PM10
	1 ժ
	0-15
	16-45
	46-120
	121-195
	196-270
	>270

	O3
	1 ժ
	0-60
	61-100  
	101-120
	121-160
	161-180
	>180

	NO2
	1 ժ
	0-10
	11-25
	26-60
	61-100
	101-150
	>150

	SO2
	1 ժ
	0-20
	21-40
	41-125
	126-190
	191-275
	>275 	



